
 
 KATHY HOCHULگورنر   2025/10/24 :فوری ریلیز کے لیے

 
 

 پولیس ایجنسیوں کے لیے قانون نافذ کرنے والی 10 نے مونرو کاؤنٹی کی HOCHULگورنر : محفوظ تر گلیاں
 ملین کی سرمایہ کاری کو اجاگر کیا ہے، روچیسٹر اور مونرو کاؤنٹی میں رپورٹ ہونے والے 24$ٹیکنالوجی میں 

 جرائم میں دو ہندسوں کی نمایاں کمی کا اعلان کیا ہے 
  

 ملین کی رقوم تقسیم کی جا چکی ہیں، جس سے مقامی پولیس محکموں اور شیرف کے 127$ریاست بھر میں تقریباً 
دفاتر کے لیے ممکن ہوا ہے کہ اپنے آپریشنز کو جدید بنایا جائے، افسروں کی حفاظت میں بہتری لائی جائے اور اپنی 

  کمیونٹیز کو محفوظ رکھا جائے
  

 فیصد کمی آئی ہے، جب چوری کے یہ 68 کے بعد سے 2023روچیسٹر میں موٹر گاڑیوں کی چوری کے واقعات میں 
   سال کی بلند ترین سطح پر پہنچ گئے تھے10واقعات 

  

 کے عہدہ سنبھالنے کے بعد سے روچیسٹر میں فائرنگ کے نتیجے میں زخمی ہونے کے واقعات Hochulگورنر 
   فیصد کمی واقع ہوئی ہے57میں 

  

قانون نافذ کرنے والے اداروں میں مسلسل، ریکارڈ سطح کی سرمایہ کاریوں نے مونرو کاؤنٹی اور روچیسٹر شہر 
   فیصد کمی میں کردار ادا کیا ہے18میں مجموعی جرائم کی شرح میں 

  
  

نے آج روچیسٹر کا دورہ کیا تاکہ مونرو کاؤنٹی کے پولیس محکموں اور  (کیتھی ہوکل) Kathy Hochulگورنر 
 ملین کی 24$شیرف کے دفاتر میں قانون نافذ کرنے والی ٹیکنالوجی اور آلات کی جدت کاری کے لیے ریاست کی 

 Rochester Police)سرمایہ کاری کو اجاگر کیا جا سکے۔ اس دورے میں روچیسٹر محکمۂ پولیس 
Department, RPD)  کے نئے بلیو لائٹ کیمروں کا ایک مظاہرہ بھی شامل تھا، جو جرائم کی روک تھام اور ان

 Law)کے حل میں مدد دیتے ہیں، اور جنہیں شہر کی جانب سے ریاست کے قانون تنفیذ کار ٹیکنالوجی گرانٹ پروگرام 
Enforcement Technology Grant Program, LE TECH)  کے تحت خریدا گیا ہے۔ ٹیکنالوجی کی یہ

اقدام  (Gun Involved Violence Elimination, GIVE)گرانٹس، اور اسلحے کی بنیاد پر تشدد کے خاتمے کے 
سمیت، تحفظِ عامہ کے دیگر اقدامات کے لیے مسلسل اور ریکارڈ سطح کی فنڈنگ ریاست بھر میں کمیونٹیز کو مزید 

 فیصد کمی واقع ہوئی ہے، جبکہ 18محفوظ بنا رہی ہے۔ مونرو کاؤنٹی اور روچیسٹر شہر میں انڈیکس جرائم میں 
GIVE پولیس محکموں میں سے ایک، روچیسٹر محکمۂ پولیس نے گورنر 28 پروگرام میں شامل Hochul (ہوکل) 

   فیصد کمی رپورٹ کی ہے۔57کے عہدہ سنبھالنے کے بعد سے زخمیوں والے فائرنگ کے واقعات میں 
  
نیو یارک کے شہریوں کو محفوظ رکھنا میری اوّلین ترجیح ہے اور اس کا مطلب ہے کہ ہمارے قانون نافذ کرنے والے "

ریاست "نے کہا۔  (ہوکل) Hochulگورنر " افسروں کو کمیونٹیز کے تحفظ کے لیے بہترین سازوسامان فراہم کیا جائے،
بھر کے پولیس محکموں کے لیے ٹیکنالوجی میں بہتریوں کے اقدامات کے لیے ضروری فنڈز میں سرمایہ کاری کرتے 

ہوئے، ہم اس بات کو یقینی بنا رہے ہیں کہ قانون نافذ کرنے والے اداروں کے پاس جرائم سے نمٹنے اور ریاست کے 
 " ہر حصے کا تحفظ کرنے کے لیے درکار وسائل موجود ہوں۔

  



نے روچیسٹر محکمۂ پولیس کا دورہ کیا، جہاں انہوں نے کمانڈ روم کا معائنہ کیا،  (ہوکل) Hochulآج صبح، گورنر 
جس میں شہر کے بلیو لائٹ کیمروں کی نگرانی کی جاتی ہے۔ نئے کیمروں کی اپ گریڈز اور اضافوں، نیز دیگر جدید 

 ملین موصول ہوئے ہیں۔ اس ایجنسی اور مونرو کاؤنٹی کی 10$ترین ٹیکنالوجی کے لیے روچیسٹر محکمۂ پولیس کو 
 ملین وصول کیے ہیں۔ 24$کے تحت  (LE Tech) ٹیک گرانٹ پروگرام LEمزید نو ایجنسیوں نے مجموعی طور پر 

 پولیس محکموں اور شیرف کے دفاتر کو قانون نافذ کرنے والے ٹیک گرانٹ پروگرام کے 378پوری ریاست میں، 
 ملین دیئے جا چکے ہیں۔مونرو کاؤنٹی کے پولیس محکموں اور ریاست بھر کی دیگر ایجنسیوں کی 127$ذریعے 

   آن لائن دستیاب ہے۔فہرست، جنہیں قانون نافذ کرنے والی ٹیکنالوجی کی گرانٹس ملی ہیں،
  

 کے ابتدائی آٹھ 2025گزشتہ سال کے اسی عرصے سے موازنہ کیا جائے تو مونرو کاؤنٹی کی پولیس ایجنسیوں نے 
 فیصد کمی کی رپورٹ دی ہے۔ تمام سات انڈیکس جرائم یعنی قتل، ریپ، 18مہینوں کے دوران مجموعی جرائم میں 

ڈکیتی، جان لیوا حملہ، نقب زنی، املاک پر غیر قانونی قبضے اور موٹر گاڑیوں کی چوری میں اسی مدت کے دوران 
کاؤنٹی بھر اور روچیسٹر میں کمی واقع ہوئی ہے۔ قابلِ ذکر بات یہ ہے کہ شہر میں موٹر گاڑیوں کی چوری کے 

 2023 فیصد کمی واقع ہوئی، جب ان اعداد و شمار کا موازنہ 68 کے دوران 2025واقعات میں جنوری سے اگست 
 سال کی بلند ترین سطح پر پہنچ گئی 10کے انہی آٹھ مہینوں سے کیا جائے جبکہ اسُ وقت رپورٹ ہونے والی چوریاں 

  تھیں۔
  

 کے 2021روچیسٹر میں اسلحے کے زور پر تشدد میں بھی نمایاں کمی آئی ہے کہ جب ان اعداد و شمار کا موازنہ 
 کے 2025نے عہدہ سنبھالا تھا یعنی جنوری سے ستمبر  (ہوکل) Hochulانہی نو مہینوں سے کیا جائے جب گورنر 

 فیصد کمی 60 فیصد کمی، گولی لگنے والے افراد کی تعداد میں 57دوران فائرنگ سے زخمی ہونے کے واقعات میں 
   فیصد کمی ریکارڈ کی گئی ہے۔56اور اسلحے سے متعلق قتل کے واقعات میں 

  
 کے GIVE۔مونرو کاؤنٹی اور روچیسٹر میں رپورٹ کیے گئے انڈیکس کرائم ڈیٹا کی تفصیلی تقسیم آن لائن دستیاب ہے

 Division of) ریاست کے ڈویژن برائے خدماتِ فوجداری انصاف فائرنگ سے متعلق تین انٹرایکٹو ڈیٹا ڈیش بورڈز
Criminal Justice Services, DCJS) کی ویب سائٹ پر ملاحظہ کیے جا سکتے ہیں۔  

  
کے کام کو بھی  (Monroe Crime Analysis Center)نے مونرو کرائم اینالیسس سینٹر  (ہوکل) Hochulگورنر 

 کی مالی معاونت اور ریاست بھر کی مقامی قانون نافذ کرنے والی ایجنسیوں کے اشتراک DCJSاجاگر کیا ہے، جو 
 مراکز میں سے ایک ہے۔ مونرو، وین، 11 کے ایک منفرد اور قومی سطح پر تسلیم شدہ نیٹ ورک سے قائم کردہ 

جینیسی، لیونگسٹن، اونٹاریو، سینیکا، ییٹس اور اسٹیوبن کاؤنٹیز میں قانون نافذ کرنے والی ایجنسیوں کو خدمات فراہم 
 سروس درخواستوں پر کارروائی کی تھی، جس کے نتیجے میں 28,086کرنے والے مونرو سینٹر نے گزشتہ سال 

پولیس ایجنسیوں کے لیے ممکن ہوا کہ جرائم کو زیادہ مؤثر انداز میں حل کیا جائے، ان میں کمی لائی جائے اور ان 
  کی روک تھام کی جائے۔

  
نے  (روسانا روزاڈو) Rossana Rosadoریاست نیو یارک کے ڈویژن برائے خدماتِ فوجداری انصاف کی کمشنر 

کی سرمایہ کاری قانون نافذ کرنے والے اداروں کو ایسے وسائل فراہم کر  (ہوکل) Hochulٹیکنالوجی میں گورنر  "کہا،
رہی ہے جن کی مدد سے وہ زیادہ مؤثر طریقے سے کام کر سکیں، تیزی سے ردعمل دے سکیں اور کمیونٹی کی 

سلامتی کو مضبوط بنا سکیں۔ یہ اپ گریڈز مونرو کاؤنٹی اور اس سے آگے کے علاقوں میں ہم آہنگی اور کارکردگی 
میں بہتری لا رہے ہیں۔ مونرو کرائم اینالیسس سینٹر اس بات کی ایک مضبوط مثال ہے کہ اختراعی عمل اور شراکت 

داری کے ساتھ کس طرح ڈیٹا کو عملی اقدامات میں تبدیل کرتے ہوئے پوری ریاست نیو یارک میں مزید محفوظ نواحی 
  "علاقے تشکیل دیئے جا سکتے ہیں۔

  
ہر خاندان کا حق ہے کہ انہیں یہ اطمینان ہو کہ وہ اور ان کے "نے کہا،  (جوزف موریل) Joseph Morelleنمائندہ 

 House Appropriations)بچے ہماری کمیونٹی میں جہاں بھی جائیں، محفوظ ہوں۔ ہاؤس اپروپری ایشنز کمیٹی 
Committee)  کے وائس رینکنگ ممبر کے طور پر، میں اس بات کو یقینی بنانے کے لیے کام کر رہا ہوں کہ قانون

نافذ کرنے والے اداروں کے پاس ہر سطح پر وہ وسائل موجود ہوں جو ہمارے خاندانوں کے تحفظ اور خدمت کے لیے 

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fnews%2Fgovernor-hochul-announces-127-million-police-departments-and-sheriffs-offices-new-technology&data=05%7C02%7CRicardo.Pelaez%40otda.ny.gov%7Ce922ed71672f4a357f2608de1315f407%7Cf46cb8ea79004d108ceb80e8c1c81ee7%7C0%7C0%7C638969182171606454%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=m5uB33Jf6T557D2mO6xocvyyly43zMuZj6KImEZzcWc%3D&reserved=0

اور یہاں روچیسٹر میں ہمارے مقامی شراکت داروں کا شکر گزار ہوں جو  (ہوکل) Hochulضروری ہیں۔ میں گورنر 
  "ہمارے نواحی علاقوں کو محفوظ رکھنے کے لیے اپنے مستقل عزم پر کاربند ہیں۔

  
کو روچیسٹر میں خوش آمدید  (ہوکل) Hochulگورنر  "نے کہا، (جیرمی کونی) Jeremy Cooneyریاستی سینیٹر 

کہنا میرے لیے باعثِ مسرت ہے اور تحفظِ عامہ کے حوالے سے ان کی مستقل قیادت پر میں ان کا شکریہ ادا کرتا 
ہوں۔ جدید ترین ٹیکنالوجی کے ساتھ، مونرو کاؤنٹی بھر کے افسروں کے لیے یہ ایک بڑی کامیابی کی بات ہے تاکہ وہ 

  "ہماری کمیونٹیز کو محفوظ رکھنے کے لیے درکار وسائل سے آراستہ ہوں۔
  

ہمارے خاندانوں اور رہائشیوں کے لیے تحفظِ عامہ اور "نے کہا،  (ہیری برونسن) Harry Bronsonرکن اسمبلی 
سیکیورٹی ہمیشہ اوّلین ترجیح رہی ہے۔ ہم نے حقیقی نتائج دیکھے ہیں جن کا سبب یہ ہے کہ ریاست کی جانب سے 

LE-TECH ملین جیسے اہم سرمایہ کاری اقدامات کیے گئے ہیں۔ قانون نافذ 10$ پروگرام کے لیے حاصل کیے گئے 
کرنے والے اداروں کی سخت محنت کے ساتھ مل کر، یہ ٹیکنالوجی تمام سطحوں پر جرائم اور تشدد میں نمایاں کمی کا 

کی قیادت کا شکر گزار ہوں جنہوں نے تحفظِ عامہ کے مسئلے کا  (ہوکل) Hochulباعث بن رہی ہے۔ میں گورنر 
تدارک کیا ہے۔ ہمیں اپنے رہائشیوں اور نواحی علاقوں کی حفاظت کو یقینی بنانے کے لیے ابھی مزید کام کرنا ہے، 

 اور قانون نافذ کرنے والے تمام اداروں کے علاوہ، RPD، (ایونز) Evans، میئر (ہوکل) Hochulلیکن گورنر 
ریاستی مقننہ میں اپنے ساتھیوں کے ساتھ شراکت داری میں کام کرتے ہوئے، ہم روچیسٹر کو اپنے خاندانوں اور 

  "کاروباری اداروں کے لیے ایک محفوظ مقام بنانے کے لیے جدوجہد جاری رکھیں گے۔
  

سالہا سال تک ہم نے مونرو کاؤنٹی اور پوری ریاست نیو "نے کہا،  (جین لنسفورڈ) Jen Lunsfordرکن اسمبلی 
کی جانب سے اسی طرح کی سوچ  (ہوکل) Hochulیارک میں جرائم کی شرح میں کمی دیکھی ہے، اور یہ گورنر 

سمجھ کر کی گئی سرمایہ کاریوں کا نتیجہ ہے۔ اس بات کو یقینی بنانا ہماری عوامی تحفظ کی حکمتِ عملی کا ایک اہم 
جزو ہے کہ قانون نافذ کرنے والے اداروں کے پاس ہماری کمیونٹیز کو محفوظ رکھنے کے لیے ضروری فنڈنگ اور 
وسائل موجود ہوں، اور مجھے یہ دیکھ کر خوشی ہے کہ ہماری جانب سے اس سال بھی ایسی سرمایہ کاریاں بدستور 

  "جاری ہیں۔
  

ریاست بھر کے شہروں کے لیے یہ ایک قابلِ قدر "نے کہا،  (ملک ایونز) Malik Evansروچیسٹر شہر کے میئر 
. بات ہے کہ انُ کے پاس ایک ایسی گورنر موجود ہیں جو تحفظِ عامہ کو اسُی قدر ترجیح دیتی ہیں جتنی کہ ہم دیتے ہیں

کو سراہتا ہوں اور روچیسٹر  (ہوکل) Hochulتحفظِ عامہ کی ٹیکنالوجی میں اس اہم سرمایہ کاری پر میں گورنر 
  "محکمۂ پولیس کے لیے اس نمایاں فنڈنگ کی فراہمی پر ان کا شکریہ ادا کرتا ہوں۔

  
تحفظِ عامہ کا انحصار نہ صرف ہمارے "نے کہا،  (ایڈم جے بیلو) Adam J. Belloمونرو کاؤنٹی کے ایگزیکٹیو 

پولیس افسروں اور شیرف کے ڈپٹیوں کی ہمت اور لگن پر ہے بلکہ ہماری اس وابستگی پر بھی منحصر ہے کہ ہم انُ 
جدید وسائل اور ٹیکنالوجی میں سرمایہ کاری کریں جو جرائم کی روک تھام اور تدارک میں انہیں مدد دیتے ہیں۔ میں 

کا شکریہ ادا کرتا ہوں کہ انہوں نے تحفظِ عامہ میں ان اہم سرمایہ کاریوں کو ترجیح دی ہے  (ہوکل) Hochulگورنر 
اور انُ مرد اور خواتین کی حمایت کی ہے جو ہر روز ہمت، پیشہ ورانہ مہارت اور وقار کے ساتھ ہماری کمیونٹی کی 

  "خدمت کر رہے ہیں۔
  

اس سرمایہ کاری جیسی کوئی دوسری بات نہیں ہو "نے کہا،  (ٹوڈ بیکسٹر) Todd Baxterمونرو کاؤنٹی کے شیرف 
 کے اعتماد کے ساتھ، ہم اپنے وژن کو حقیقت میں بدل رہے ہیں یعنی مونرو DCJSسکتی۔ گورنر کی معاونت اور 

کاؤنٹی کو ریاست نیو یارک کی ٹیکنالوجی کے اعتبار سے سب سے زیادہ جدید تحفظِ عامہ والی کمیونٹی بنا رہے ہیں۔ 
اور ایک علاقائی نیٹ ورک  (Real Time Crime Center)یہ شراکت داری ہمیں ایک منفرد ریئل ٹائم کرائم سینٹر 

قائم کرنے میں مدد دے رہی ہے جو کاؤنٹی بھر کی تمام قانون نافذ کرنے والی ایجنسیوں کو باہم منسلک کرتا ہو۔ 
MCSO کے جسم پر لگانے والے کیمروں، گاڑیوں میں نصب کیمروں، لائسنس پلیٹ ریڈرز اور اوّلین امدادی کارکنان 

کے طور پر ڈرونز کے اضافے کے ذریعے ہم اپنے ڈپٹیوں اور افسروں کو جدید پولیسنگ کی صفِ اوّل پر لا رہے 
  "ہیں۔

  



گزشتہ دو دہائیوں میں ٹیکنالوجی میں "نے کہا،  (برائن گرین) Brian Greenمونرو کاؤنٹی کے ڈسٹرکٹ اٹارنی 
ہونے والی پیش رفت نے فوجداری مقدمات کے استغاثے کا طریقہ مکمل طور پر بدل دیا ہے۔ آج، ہم اپنے مقدمات کی 

تیاری موبائل فون ڈیٹا، ڈیجیٹل فرانزکس، ویڈیو شواہد اور الیکٹرانک ریکارڈز کی بنیاد پر کرتے ہیں۔ روچیسٹر محکمۂ 
پولیس کی جانب سے جدید اور اختراعی ٹیکنالوجی کے استعمال کا عزم، آنے والے برسوں تک مضبوط اور اعلیٰ 

کی جانب سے یہیں مونرو کاؤنٹی میں تحفظِ  (ہوکل) Hochulمعیار کے استغاثہ کے طریقے کو یقینی بناتا ہے۔ گورنر 
  "عامہ میں سرمایہ کاری کو مسلسل جاری رکھنے پر میں ان کا شکریہ ادا کرنا چاہتا ہوں۔

  
 سمیت بندوقوں کے پرتشدد استعمال سے بچاؤ کے پروگراموں کے GIVE کے نافذ کردہ بجٹ میں 2026مالی سال 

 کو برقرار رکھا گیا  ملین347$بے مثال فنڈنگ کی مد میں کی طرف سے حاصل کردہ  (ہوکل) Hochulلیے گورنر 
ہے، اور وہ تحفظ عامہ کو بہتر بنانے، جرائم کا شکار اور ان سے متاثرہ افراد کے لیے تعاون کو بڑھانے اور کمیونٹیز 

  کو مضبوط کرنے کے لیے اضافی اقدامات کی حمایت کرتا ہے۔
  

کی جانب سے ریاست کے فوجداری انصاف کے نظام کے تمام  ریاست کے ڈویژن برائے خدماتِ فوجداری انصاف
قانون نافذ کرنے والے اور دیگر مجرمانہ انصاف کے : پہلوؤں کو اہم مدد فراہم کی جاتی ہے، بشمول لیکن بلا تحدید

پیشہ ور افراد کی تربیت؛ قانون نافذ کرنے والے ایکریڈیشن پروگرام کی نگرانی؛ مقامی قانون نافذ کرنے والے اداروں 
کے ذریعے استعمال ہونے والے بریتھلائزر اور حد رفتار نافذ کرنے والے آلات کے درست کام کرنے کو یقینی بنانا؛ 

فوجداری انصاف گرانٹ فنڈنگ کا انتظام کرنا؛ ریاست بھر میں جرائم اور پروگرام کے ڈیٹا کا تجزیہ کرنا؛ تحقیقی 
معاونت فراہم کرنا؛ کاؤنٹی پروبیشن محکموں کی نگرانی اور حراستی پروگراموں کے متبادل فراہم کرنا؛ اور نوجوانوں 

 (Twitterسابقہ ) X اور Facebook ،Instagram ،LinkedIn کو DCJSکی انصاف کی پالیسی کو مربوط کرنا۔ 
  پر فالو کریں۔

  
###  

